
U prostorijama Građevinskog fakulteta u Sarajevu je 02.07.2024. godine održan sastanak na kojemu je
izvršena primopredaja moderne geodetske opreme Federalne geodetske uprave (FGU) Odsjeku za
geodeziju i geoinformatiku.

Na sastanku su učestvovali direktor uprave gosp. Željko Obradović, savjetnik za geoinformatiku gosp.
Ervin Redžepagić, te dekan Građevinskog fakulteta u Sarajevu gosp. Samir Dolarević, prodekan za nastavu
gosp. Mirza Pozder, i profesori sa Odsjeka za geodeziju i geoinformatiku gosp. Nedim Tuno i gosp. Jusuf
Topoljak.

Centralna tačka sastanka bila je primopredaja novog GNSS rovera i dva kompleta GNSS prijemnika koje
je osigurala Federalna geodetska uprava, kao i dvije GNSS antene ustupljene od strane firme Vekom
d.o.o. Beograd. Ovaj sastanak je izraz iskrene saradnje i podrške između FGU i Građevinskog fakulteta a



sve na osnovu Sporazuma o poslovnoj saradnji. Spomenuta geodetska oprema će imati važnu ulogu u
obrazovnom procesu studenata, omogućavajući im pristup najnovijoj tehnologiji i poboljšanju praktičnih i
terenskih vježbi.

Učesnici su tokom sastanka razgovarali o tekućim projektima, izazovima u obrazovanju mladih kadrova te
potrebi za stalnim unapređenjem obrazovnih programa u skladu sa savremenim trendovima, a naglašena je
važnost održavanja visokog nivoa stručnosti i pripreme studenata za izazove budućnosti u oblasti geodezije
i geoinformatike.

Ova inicijativa ne samo da potvrđuje posvećenost oba partnera razvoju geodetskog sektora, nego postavlja
osnove za dalju saradnju i inovacije u oblasti obrazovanja i istraživanja. Uz podršku FGU, Građevinski
fakultet u Sarajevu i Odsjek za geodeziju i geoinformatiku nastavlja biti jedan od ključnih igrača u
stvaranju stručnih kadrova sposobnih da odgovore sve zahtjevnijim potrebama tržišta rada u Bosni i
Hercegovini.

